
				এই পাতাটির মুদ্রণ সংশোধন করা প্রয়োজন। 
চেষ্টা করতে পারতুম কিন্তু আজ অত্যন্ত ব্যস্ত আছি। প্রথম ব্যস্ততা একটা কবিতা লেখা নিয়ে— বঙ্গবাণী নামক এক মাসিক পত্র আমার সম্মতি না নিয়েই বিজ্ঞাপন দিয়েচে যে আশ্বিনের বঙ্গবাণীতে আমার কবিতা বেরবে।’ পিতৃসত্য পালনের জন্যে রামচন্দ্র বনে গিয়েছিলেন সে ত্রেতাযুগে, সম্পাদকের সত্য পালনের জন্যে কবিকে কবিতা লিখতে হয় সে কলিযুগে। আজই লিখে না দিলে চলবে না। কবিতা দেবী যে হেতু স্ত্রীজাতীয়া এই জন্যে তার স্বভাবে ঈর্ষাগুণের প্রাবল্য আছে— তার কোন প্রতিদ্বদ্ধিনীর প্রতি মনোযোগ করলে তিনি তার পদ্মবনে গা ঢাকা দেন, সাতার দিয়েও তার নাগাল পাওয়া যায় না। এ ছাড়া আরো অনেক কাজ জমে আছে। তোমাকে প্ৰবৰ্ত্তক পাঠাতে ভুলে গেলুম বলে বুদ্ধিপূৰ্ব্বক তোমার মাকে
পাঠালুম— তাতে তুমিও খুসি হলে তোমার মাও খুসি হলেন। কবিদের লোকে নিৰ্ব্বোধ বলে সে কথাটা মিথ্যে। আজ এই পৰ্য্যস্ত ইতি ৪ আশ্বিন
)\99o
ভানুদাদা
>&>
৩০ সেপ্টেম্বর ১৯২৩
Observatory Alipore, Calcutta
রাণু கடி
তোমার চিঠির প্রত্যেক প্রশ্নের উত্তর যেন দিই এই বলে তুমি আমাকে
অনুরোধ করেচ। তাই দেব। কিন্তু আসল কথা, চিঠির উত্তর আমি দিই
নে, স্বয়ং চিঠি লিখি। আমার চিঠি স্বরাজের স্বাতন্ত্র্য লাভ করতে চায়,

	        এই পাতাটি অন্য কোনো ভাষায় উপলব্ধ নয়।

				 এই পাতা শেষ সম্পাদিত হয়েছে ০৮:১৬টার সময়, ১৯ জুলাই ২০১৮ তারিখে।

